
Norræni bókagleypirinn

Frank mig her
Höfundar texta: Line-Maria Lång og Karen Vad 
Bruun (Danmörku)
Höfundur mynda: Cato Thau-
Jensen (Danmörku)
Vild Maskine, 2022

Var tilnefnd til Barna- og 
unglingabókaverðlauna Norðurlandaráðs 2023

Söguþráður: Hvað finnst okkur um að einhver 
flytjist allt í einu inn á heimilið okkar? Hvernig 
breytist sambandið þegar við verðum allt í einu 
þrjú en ekki tvö? Hvernig eigum við að bregðast 
við og hvernig er hægt að sætta sig við ný 
sambönd á heimilinu? Bókin segir frá strák sem 
býr hjá pabba sínum og hvað honum finnst um 
að nýr kærasti pabba hans flytur inn á heimilið. 
Fyrst bregst hann illa við en smám saman 
kemur hann auga á kostina við að hafa fleiri en 
einn fullorðinn á heimilinu.

Efnisorð: Fjölskylda, sambönd, tilfinningar, 
regnbogafjölskyldur, sjónarhorn barnsins. 

Samtöl og leikur:  
SKOÐA-LESA með yngstu börnunum

Skoðið bókina saman. Hvernig leikföng á strákurinn? 
Finnið þið kanínuna og ljónið sem eru tuskudýr strák-
sins? Hvernig tuskudýr eigið þið?

LEIKSKÓLABÖRN

1. Skoðið bókarkápuna. Um hvað haldið þið að bókin 
sé? 

2. Skoðið myndirnar í bókinni. Hvað dettur þeim 
skemmtilegt í hug heima hjá stráknum?

3. Hvað finnst ykkur skemmtilegt að gera með fjöl-
skyldunni ykkar? Segið frá og teiknið!

4. Teiknið mynd af fjölskyldunni ykkar. 

BÖRN KOMIN Á SKÓLAALDUR

1. Hefur ný manneskja flust inn á heimilið ykkar? 
Nýfætt barn, amma, hundur eða einhver annar? 
Hvernig var það fyrst, hvernig fannst ykkur það þe-
gar á leið?

2. Strákurinn í bókinni gerði lista yfir aðstæður þar 
sem honum fannst í góðu lagi að einhver hefði bæst 
við á heimilinu. Hvað mynduð þið skrifa á ykkar lista?

3. Höfundar sögunnar leika sér að orðum. Nýi kærasti 
pabbans heitir Frank. Leitið að orðum í textanum 
sem byrja á frank. Dettur ykkur í hug fleiri orð sem 
byrja á frank?

4. Veljið opnu í bókinni og setjið orð á hvernig þið hal-
dið að stráknum líði og um hvað hann sé að hugsa? 

5. Berið fremstu og öftustu opnu bókarinnar saman 
og hugsið um það sem hefur gerst. Veltið líka titli 
bókarinnar fyrir ykkur, hvers vegna haldið þið að hann 
hafi verið valinn?

6. Hvers vegna haldið þið að strákurinn hafi skipt um 
skoðun á Frank? 

BÖRN SEM LESA SJÁLF

1. Hvað fannst þér gott við bókina? Hvað fannst þér 
ekki eins skemmtilegt? Var eitthvað sem þér fannst 
erfitt að skilja? Sérðu mynstur eða tengingu við aðrar 
sögur?

2. Skoðaðu myndirnar. Eftir hverju tekurðu? Hvað 
finnst þér áhugavert? Er það litanotkun, mynstur, 
smáatriði, tilvísanir, sjónarhorn eða eitthvað annað? 
Segðu frá!



3. Sagan er skrifuð frá sjónarhorni barnsins. Geturðu 
nefnt dæmi um þetta í textanum eða á myndunum?

4. Finnst þér strákurinn þroskast eftir því sem líður á 
söguna? Hvernig þá?

5. Skrifaðu þrjár dagbókarfærslur. Eina sem 
strákurinn skrifar, aðra frá pabba hans og þá þriðju 
frá Frank. Hvernig líður þeim, hverju eru þeir að velta 
fyrir sér?

6. Veltu fyrir þér hvernig sagt er frá líkamlegri nánd í 
opnunum. 

M Á L A M O L I

”Fjölskylda”

Familj Fjölskylda Perhe

Familie Familja Bearaš

Familie Ilaquttat

sænska danska norska íslenska færeyska grænlenska finnska norðursamíska

AÐRAR BÆKUR SEM GÆTI VERIÐ GAMAN AÐ LESA:  
Søndag. Höfundur texta: Kim Fupz Aakeson (Danmörku). Höfundur mynda: Eva Eriksson (Svíþjóð)

Merkið myndir af lesstundinni ykkar með #nordiskabokslukaren!


